
DIE "DOGMA- EN GEWETENSKLOUSULE" IN DIE ONDERWYS-
ORDONNANSIE VAN 1953 IN TRANSVAAL

'n Histories-prinsipiéle Studie

INLEIDING

Die aard van die godsdiensonderrig in die laer- en
middelbare skole van Transvaal word bepaal deur artikel 53 van
Ordonnansie No. 29 van 1953.(1)

Uit hierdie artikel word veral twee kenmerke afgelei
wat die aard van die huidige stelsel van godsdiensonderrig in

die laer- en middelbare skole kenskets, nl. dat dit onsek-

taries(Z)9 dit wil s& bo geloofsverdeeldheid en vry van
leerplig is(g), met ander woorde dat die gewete van ouers nie

gedwing word nie en dat hulle hul kinders aan die godsdiens-
onderrig kan onttrek. Slegs 'n onderwyser in die personeel
van sodanige skool mag, alleenlik sonder gewetensbeswaar,
godsdiensonderrig aldaar doseer., () '
Hierdie verhandeling beocog om 'n histories=-prinsipiéle

studie van die klousule te maak,

Die probleem is soos volg aangepak: Hoofstuk 1 gee 'n
historiese oorsig van die godsdiensonderrig in die twee ver-
naamste stamlande (Nederland en Brittanje) gedurende die 17e
tot die 19e eeu waardeur aangetoon word dat die klimaat vir
'n kleurlose godsdiensonderrig in Suid-Afrika reeds toe oorsee

geskep is.

Die Kaapse onderwysstelsel onder die Kompanjie word
aangetoon as maar net 'n voortsetting van die stelsel wat reeds

in Nederland geheers het gedurende die 17e en 18e eeu. Die

(1) Sien Bylaag B,

(2) Ibid., art. 53(4).

(3) Ibid., art. 52(2) en (3).
(4) 1Ibid., art. 53(5) en (6).

dataafse s... 2.

Bataafsebtydperk aan die Kaap toon eweneens die invloed en
voortsetting van die rewolusionére gees in Europa (18e eeu).
Die Britse 19e eeuse tydperk word beskrywe om aan te toon hoe
die beleid van Brittanje in die onderwys in Suid-Afrika weer-
spieél was en 'n onderwys bo geloofsverdeeldheid verder deur
dié beleid verstewig was. Voorts word daarop gewys hoedat
die konfessionele aard van die godsdiensonderrig in die Suid-
Afrikaanse Republiek spoedig verdwyn het onder die bewind van
pres. T.F. Burgers en daarna 'n proses van afwatering onder-

gaan tot en met die Milner~Sargantbewind van 1903-6.

Die neutraliteitsgedagte wat in hoofstuk 1 beskrywe
word en wat reeds in die Britse onderwyswette aanwesig was en
ook deur bewindhebbers aan die Kaap en deur Burgers in Trans-
vaal ingevoer is, word in hoofstuk 2 by die bespreking van die
Smuts-onderwyswet van 1907, verder beskrywe. Smuts se onder-
wyswet, veral die godsdiensonderrigbepalings daarvan, was 'n
poging om dié& twee rigtings, nl. die bregd liberale Britse
onderwysstelsel en die christelik-nasionale stelsel te kon-
solideer om sodoende 'n gemeenskaplike grondslag te bewerk-
stellig om beide blanke bevolkingsdele in Transvaal tevrede te
stel. Die Smutswet het bly voortbestaan tot 1953 met die
totstandkoming van 'n nuwe onderwysordonnansie. Die Onderwys-
ordonnansie van 1953 van Transvaal is wesenlik dieselfde as
die Smutswet van 1907, behalwe dat enkele woorde in die
dogmaklousule vervang is. Daar sal voorts aangetoon word dat
die dogma- en gewetensklousule eintlik 'n kompromiepoging is
tussen twee denkrigtings, nl. die liberaal-humanistiese en

die christelik-nasionale.

In hoofstuk 3 word 'n kritiese beoordeling van die
dogma~ en gewetensklousule.gemaak. Daarin word aangetoon dat
godsdiensonderrig sonder dogma onmoontlik is. Daar sal aan-
getoon word dat die betrokke klousules 'n humanistiese oor-
sprong het, dat die dogmaklousule negatief geformuleer is
en dat dit 'n bydrae tot kleurlose godsdiensonderrig in ons
skole lewer. Die klousule rym ook nie met die Departementele
sillabusse vir godsdiensonderrig in Transvaalse skole nie en
is ook nie in ooreenstemming met die Onderwyswet No. 39 van
1967 nie.

In L B 3.

‘ In hoofstuk 4 word 'n poging aangewend tot 'n po-
sitiewe herbenadering van die dogma- en gewetensklousule,
met 'n aanbeveling tot herformulering van die betrokke
klousules sodat dit in ooreenstemming kan wees met die

algemene onderwysbeleid en met Wet 39 van 19867.

